АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2022 ОНЫ 01-Р САРД ХИЙЖ ГҮЙЦЭТГЭСЭН
                                                        АЖЛЫН МЭДЭЭЛЭЛ 
2022.01.28.                                                                                                         Зуунмод.
Аймгийн ИТХ-ын Ажлын албанаас 2022 оны 01 дүгээр сард дараах ажлуудыг хийж гүйцэтгэлээ.
Монгол Улсад Шинэ Үндсэн хууль батлагдсаны 30 жилийн ой, Монгол Улсын Үндсэн хуулийн өдрийг тохиолдуулан тэмдэглэн өнгөрүүлэх арга хэмжээний төлөвлөгөөг 11 хэрэгжүүлэх арга хэмжээтэйгээр аймгийн иргэдийн Төлөөлөгчдийн Хурлын даргаар батлуулан хэрэгжилтийг ханган ажиллалаа.
Энэ ажлын хүрээнд Монгол Улсын Үндсэн хуулийн үзэл баримтлалыг сурталчлах, таниулах, хуулийг биелүүлэх, хүндэтгэх, хууль дээдлэх ёсыг залуу хойч үед төлөвшүүлэх, сурталчлан таниулах зорилгоор “Цахим илтгэлийн уралдаан”, “Үндсэн хууль” сэдэвт челленж, төрийн албан хаагчдын дунд спортын 3 төрөлт тэмцээн зохион байгуулав. Тус тэмцээн уралдаанд шалгарсан оролцогчдын шагналыг аймгийн ИТХ-ын дарга Ц.Жамбалсүрэн, аймгийн ИТХ-ын нарийн бичгийн дарга Ч.Жавзанпагма нар гардууллаа.
Мөн Төв аймгаас сонгогдсон Ардын Их Хурлын депутатуудад хүндэтгэл үзүүлэх арга хэмжээг Улаанбаатар хотод зохион байгуулж, нийт 14 депутат оролцлоо. Эдгээр депутатуудаас дурсамж яриа авч, видео мэдээлэл бэлтгэн нийтэд мэдээллээ.
Жендерийн Үндэсний хорооноос аймаг, нийслэл, дүүргийн иргэдийн Төлөөлөгчдийн хүйсийн тэнцвэрт байдлын тайлан, Жендерийн эрх тэгш байдлыг хангах төрийн бодлогын хэрэгжилтийн тайланг ирүүлэх 2021 оны 03/217 тоот албан бичгийн дагуу аймаг, сумдын иргэдийн Төлөөлөгчдийн Хурлын Төлөөлөгч нарын хүйсийн тэнцвэрт байдлын мэдээ болон багийн иргэдийн нийтийн хурлын мэдээллийг цахим программд оруулж, иргэдийн Төлөөлөгчдийн Хурлын нарийн бичгийн даргын 2022 оны 01-р сарын 10-ны өдрийн 11 дүгээр албан бичгээр тайланг нэгтгэн хүргүүлэв.
Аймгийн иргэдийн Төлөөлөгчдийн Хурлын 2021 оны тайлан мэдээ, хавсралт судалгаа, нутгийн өөрөө удирдах байгууллагын мэдээг нэгтгэн, Засгийн газрын хэрэг эрхлэх газарт хүргүүлээд байна.
Сонгуулийн Ерөнхий хорооны 2022 оны 01-р сарын 10-ны өдрийн 1/06 тоот албан бичгийн дагуу Бүрэн эрхээ хэрэгжүүлж байгаа төлөөлөгчийн тоо, Тухайн орон нутгаас шилжсэн төлөөлөгчийн тоо, Төрийн жинхэнэ албанд томилогдсон төлөөлөгчийн тоо, Өөр орон нутагт амьдардаг төлөөлөгчийн тоо, 2020 оны ээлжит сонгуулиас хойш ИТХ хуралдсан тоо зэрэг судалгаа мэдээллийг аймгийн иргэдийн Төлөөлөгчдийн Хурал, 27 сумдын иргэдийн Төлөөлөгчдийн хурлын төлөөлөгчдөөр тоон болон дэлгэрэнгүйгээр нэгтгэн гаргаж, СЕХ-нд хүргүүллээ.
Дээрх судалгаануудын дүнгээс товч танилцуулбал-:
 Төв аймгийн ИТХ-д бүрэн эрхээ хэрэгжүүлж байгаа төлөөлөгчийн тоо-41, тухайн орон нутгаас шилжсэн төлөөлөгч, төрийн жинхэнэ албанд томилогдсон төлөөлөгч байхгүй бөгөөд өөр орон нутагт амьдардаг төлөөлөгч- 9, 2020 оны ээлжит сонгуулиас хойш нийт 9 удаа хуралдсан байна.
Төв аймгийн 27 сумдын иргэдийн Төлөөлөгчдийн Хурлын бүрэн эрхээ хэрэгжүүлж байгаа төлөөлөгчийн нийт тоо-533, тухайн орон нутгаас шилжсэн төлөөлөгч-1, төрийн жинхэнэ албанд томилогдсон төлөөлөгч-5,  өөр орон нутагт амьдардаг төлөөлөгч-26, 2020 оны ээлжит сонгуулиас хойш сумдын ИТХ-ууд 162 удаа хуралджээ.
Төв аймгийн хэмжээнд нийт төлөөлөгчийн тоо- 582, үүнээс бүрэн эрхээ хэрэгжүүлж байгаа төлөөлөгчийн тоо- 576 /нас барсан төлөөлөгч-2/, тухайн орон нутгаас шилжсэн төлөөлөгчийн тоо-1, төрийн жинхэнэ албанд томилогдсон төлөөлөгчийн тоо- 5, өөр орон нутагт амьдардаг төлөөлөгч-35, 2020 оны ээлжит сонгуулиас хуралдсан ИТХ-ын тоо-171 байна. 
2022 оны 1 дүгээр сард Төрийн төв болон орон нутгийн байгууллагуудаас 29 албан бичиг хүлээн авч 31 бичиг гаргав. Үүнээс хариу өгч шийдвэрлэх 5 бичиг бүртгэгдэж  хариуг өгч шийдвэрлэсэн байна.
Үүнд:- Монгол Улсын Хууль Зүй Дотоод Хэргийн Яамнаас Захиргааны хэм хэмжээний актын жагсаалтыг шинэчлэн гаргах тухай бичгийн хариуг  1-р сарын 17-ны №16 тоот бичгээр хүргүүлсэн. 
Сонгуулийн Ерөнхий Хорооноос ирүүлсэн судалгаа авах тухай бичгийн хариуг аймаг, сумын ИТХ-ын төлөөлөгчдийн судалгааг гаргаж хүргүүлсэн. 
БЗОСК-с ирүүлсэн А3 сертификаттай төлөөлөгчдийн жагсаалтыг 01 сарын 25-ны №26 тоот албан бичгээр хүргүүлсэн.
Аудитын газраас ирүүлсэн тайлан ирүүлэх тухай албан бичгийн хариуг цахимаар хүргүүлсэн.  
Авлигатай тэмцэх газраас ирүүлсэн тайлан ирүүлэх тухай албан бичгийн хариуг 02 сарын 01-ны дотор хүргүүлэхээр хүлээгдэж байна.
Энэ сард аймгийн ИТХ-д иргэн Б.Эрдэнэтуяагаас ирсэн байрны асуудал шийдүүлэх тухай 1 өргөдлийг хяналтын карт нээж шийдвэрлэх шатандаа байна.
Төв аймгийн нутгийн удирдлагын байгууллагуудаас худалдаа, нийтийн хоол, үйлчилгээний салбарын үе үеийн ажиллагсдад зориулан “Монгол Улсад Үндэсний худалдаа үүсэж хөгжсөний 100 жил” ёслол, хүндэтгэлийн арга хэмжээ зохион байгууллаа. 
Уг арга хэмжээнд Монгол улсын Их Хурлын гишүүн Ж.Батжаргал, Ц.Туваан, Төв аймгийн ИТХ-ын дарга, аймгийн Худалдаа, аж үйлдвэрийн танхимын дарга Ц.Жамбалсүрэн, Төв аймгийн Засаг дарга Д.Мөнхбаатар, аймгийн Засаг даргын орлогч, Худалдааны салбар үүсэж хөгжсөний 100 жилийн ойг тэмдэглэх ажлын хэсгийн дарга Г.Сурмаа, ЗГХЭГ-ын ХШҮДАГазрын дарга Э.Бат-Идэр, ХХААХҮЯ-ны Төрийн нарийн бичгийн дарга Т.Жамбалцэрэн болон худалдаа, нийтийн хоол, үйлчилгээний салбараас төрөн гарсан алдартан гавьяатнууд, үе үеийн ажилтан, албан хаагчид оролцлоо.
Худалдаа, нийтийн хоолны салбараас Худалдааны гавьяат ажилтан Б.Дашзэвэг, Ц.Намсрай, А.Дашдаваа, Д.Дунхорол, мастер тогооч Д.Даваажав, аймгийн олон удаагийн аварга худалдагч А.Долгор, С.Наранцэцэг, Ш.Норов, Ж.Янжмаа, С.Дагийсүрэн, тогооч Б.Эрдэнэсүрэн, Л.Батмөнх, Д.Бяруузана, удирдах ажилтан, мэргэжилтэн Ц.Намсрай, Д.Гончиг, Б.Түмэнхишиг, Ж.Дүгэрсүрэн, М.Санжаа, Ө.Түвшинбаяр, Б.Шагдарсүрэн, Л.Дамдин, Н.Дэлэг, Н.Хэнмэдэх, Д.Жагаа, Ж.Нямсүрэн, Х.Дашжамц, Л.Цэрэндолгор, Б.Сэрсэнжав, Б.Ганцэцэг, Д.Батцэнгэл, Н.Гэнцэн, Ц.Дондогдулам, Ч.Дотноо зэрэг олон алдартнууд төрөн гарсан.
XVII жарны “Буян үйлдэгч” хэмээх Усан бар жилийн сар шинийн баярыг тохиолдуулан Төв аймгийн эдийн засаг, нийгэм, боловсрол, хөдөө аж ахуйн салбар, төрийн албанд  болон эрхэлсэн ажилдаа хүч хөдөлмөрөө зориулж олон жил үр бүтээлтэй ажиллаж амжилт гарган, эх орныхоо хөгжил дэвшилд үнэтэй хувь нэмэр оруулж буй иргэдийг Монгол Улсын Ерөнхийлөгчийн 2022 оны 01 дүгээр сарын 26-ны өдрийн 08 дугаар Зарлигаар:- “Хөдөлмөрийн гавъяаны улаан тугийн одон”-гоор -9, “Алтан гадас одон”-гоор-48, “Хөдөлмөрийн хүндэт медаль”-иар- 12, нийтг 19 сумын 70 гаруй иргэд  төр засагтаа хөдөлмөрөө үнэлүүлж төрийн дээд одон медалиар шагнагдсаныг 01-р сарын 31-ний өдөр “Төрийн дээд одон медаль гардуулах ёслолын үйл ажиллагаа”-г зохион байгууллаа.
Төрийн дээд одон медаль гардуулах ёслолын үйл ажиллагаанд Монгол Улсын Ерөнхийлөгчийн ахлах зөвлөх С.Лүндэг, Ерөнхийлөгчийн хот, хөдөөгийн хөгжлийн бодлогын зөвлөх О.Буяннэмэх, аймгийн ИТХ-ын нарийн бичгийн дарга Ч.Жавзанпагма, аймгийн Засаг даргын орлогч Г.Сурмаа, УИХ-ын гишүүн Ж.Батжаргалын зөвлөх Б.Ганбат нар оролцлоо.
[bookmark: _GoBack]


МЭДЭЭ БЭЛТГЭСЭН:
АЖЛЫН АЛБАНЫ АЖИЛТАН                              Д.ОЮУНСАЙХАН
ХЯНАСАН:
НАРИЙН БИЧГИЙН ДАРГА                                  Ч.ЖАВЗАНПАГМА
